
内容概要

　　《黔南丛书》是贵州较为珍贵的历史古籍文献，出版后，由于印数不多，流传较少，从上世纪50
年代编纂的《中国丛书综录》中我们知道，全国当时也只有22个单位收藏该书。
故该丛书使用范围较窄，没有为学术界和专业研究人员广泛引用。
上世纪90年代贵州学术界开始对该书进行整理，但也局限于零星、个别地进行，出版过一些单行本。

章节摘录

　　伏羲作《易》，上古无文字，只有图象。
《连山》、《归藏》既已无传，自文王演《易》，乃序而名之。
以乾坤为众卦之父母，故首乾而次之以坤。
六画纯阳，名之为“乾”，《说卦》像之以天。
程子日：“乾者，天之性情”。
若文、周系辞，只言健、顺，不言天地八卦，皆言卦德，推之诸卦皆然。
盖《易》所言者，人事，凡言象者，皆以况人事也。
纯阳之象刚而健，天德也。
人有是德则刚而无欲，健而不息。
以之进德修业，酬酢万变，何所不顺遂？
何所不感通？
卜筮而遇此卦，所为无不咸宜，故系之辞日“元亨”。
然刚贵乎中正，人之行己故当如是。
占者亦惟贞乃利也，此大亨而利于正。
文王因卦系辞，教人玩辞、玩占之意也。
夫子以乾为天象。
《周易》首乾画卦，本之河图；河图，化育之流行。
《易》言人事，而人事本于天道，故推本天道明之，所以明天人之一理也。
元者，天道生物之仁，故为“万物”所“资始”“统天”云者，盖日天之所以为天也。
“云行雨施”，和气之流行，物品不同而气至形生，所谓亨也。
乾道变化，各正性命，气以成形而理亦赋焉。
元者，万物统体一太极。
“各正性命”者，万物各具一太极也，继之者善也。
“太和”，元气也。
“保合”，理、气、形之合一也。
“利”者，自然而然，犹孟子所谓“以利为本”也，“乃利贞”。
成之者，性也。
言万物至是乃利于性命之各正，而成其形质也；正则“贞”也。
是孑L子非有意与文王异也，缘其就天道而言，故其言如此。
然“利”字亦只带说而非实德，惟《文言》引穆姜之言，乃分四德言之耳。
自《书》言“降衷”，《诗》言“秉彝”，夫子于乾卦又发明“品物”之“流形”，本于一元之资始
，性命之各正，由于乾道之变化。
子思、孟子乃得本之以言性，然后人知性之本于天，圣人与人同此性而不敢于自弃。
此夫子所以为万世道学之宗也。
　　⋯⋯

